
EFESIOS

Pablo Toyase'e Efesios Sehuosicohua'ina

1 Yé'é Pablo Maija'qué yéé do'ire Jesucristo
jo'yaé pa'iyé, cayé fieje, ipi jéjo daosiqueé a'é caqué.
Toyayé, iye toya ja'hua Maija'qué acohua'ina,
cui'ne Jesucristore sehuocohua'ina caqué, Efeso
pa'icohua'ina. 2 Maija'quépiijo'cua de'oye pa'iye
isiquéna, cui'ne Ejaé Jesucristopi fiacaina, de'oye
pa'ije'e.

Maire Isise'e Cristo Do'ipi

3 De'oquére pa'ni cafiu'u, Diusure, mai Ejaé
Jesucristo péca ja'quére, Maipi Cristo ja're coni
tsioni pa'i do'ire, si'aye Maija'qué cuafie te'te aye
joyo pa'iye isiquére. 4 Diusupi maire ja yé'ta'a
yeja de'huama'né Cristo do'ija'a ai oi sahuapi, i
fia hue'fiana ina isisicohua'ipi si'si te'fiaje peoco-
hua'i 1p1 pa'ijajé caque 5 ]a]e pa'ina, ipi ai oi jaje
yo'osi'i cuasa néose'eje pa'ye yo'oqué Jesucristo
do'ijja'a 1 mamajére coa huerosicohua'ire nepi,
maire.

6 Jaje pa ina, Maija'qué maire ai de'oyerepa
yo'ocaise'ere cuasa]e sihuafiu'u. I oi mamaquére
pana tsioni pa'i do'ire de'oyerepa maire
necaisiquére. 71 ai oi do'ire Diusupi maire i
mamaqué tsie nejosi do'ipi mai co'aye yo'ose'ere
sai de'huacai huasopi. 8Jaje pa'ina, Maija'quépi
si'aye mai carajaifiere i ta'fie asayepi cui'ne maire
01ye yo oyepi maire isipi. 9Isini maire ise'e jaje
yo'osi'i cuasa néoqué pa'ise'ere, i yahuese'ere

asa ti'afie necaji'i. 10 Jaje pa'ina, iti cuasa
néose'ejg pa'ye si'aye yo'o ti'aja'qué api, Diusupi
iti yo'o maca ti'asi maca. Ja maca Diusupi si'a
co'amafia ma'témo pa'iye, cui'ne yeja pa'iye,
te'ona tsioja'qué api, Cristopi mefie cuafiequé
pa'ijjaqué caque

11 Cristo ja're tsioni pa'i do'ire i co'amafiaija're
coni huero pajajé caqué tsoe hue'fiana Diusupi
maire i tsecohua'ire paja'qué a'é cuasa néopi,
1 yéyeje pa'ye si'aye ite de'oye fia cuaflofiese'e
yo'oquépi. Jaje nepi. 12 Nequépi maire sahua
néopi, Cristore du'ru macarepa necaiqué api
cuasasicohua'ipi Maija'qué ai jerepa pa'i pa'iyere
sihuajé pa'ijajé caqué. 13]Jaje pa'ina, de'o coca
mésarute huasoyere nufierepa cocare asa maca
tsoe mésaru Cristo ja're tsiosicohua'i paé'é. Jaje
pa'ijéna, Cristore ire pare cuasa maca i isisi'i ca
néosi de'o joyore mésaruna isipi. 14 Ja joyo cato
maire Maija'qué du'ru isi néosi joyo a'é. Ja joyore
pani asayé, mai, i tsecohua'ire huaso téji maca,
si'aye Maija'qué ca néose'ere paja'cohua'i a'é cajé,
ja maca Maija'quére sihuaja'cohua'i a'é, i jerepa
pa'i pa'iyere.

Pablopi Sehuosicohua'ire Secacaiye

15 Asaqué pa'iyé, mésaru Ejaé Jesure necaiquére
pare cuasajé pa'icohua'ipi, si'aye Maija'qué
tsecohua'ireje oijé pa'iye. 16 Jaje pa'ina, yé'é
Maija'quére se maca mésaru de'oye yo'oyere
cuasaque si'ané de' oji caqueé pépay€, Maija'quére.

17 Jaje pa' ina, mai Ejaé ]esucrlsto méfie Diusure
secacalyé, meésaruni ta'fle asa joyore isija' que
caqué. Isiquéna, mésarupi i ifiofle asa ti'ajé cui'ne

jerepa nufie asa ti'ajajé caqué secacaiyé. 18 Sefig,
cui'ne ipi mésaru cuasayena miafie necaina,
mésarute caqué soise'ere utejé pa'iyere nufierepa
asa ti'ajajé caqué, cui'ne Maija'qué i tsecohua'ire
isi ja'fie airepa de'oye a'ni cajé asajajé caqué
secacaiyeé.

19 Cui'ne airepa jaiye ami Maija'qué
tutu ja'rujaifie ti peoyerepa, maire, ite
sehuosicohua'ire yo'ocai tutu, cajé asa ti'ajajé
caqué secacaiyé, jare iye tutupi Maija'qué si'a
tuturepa yo'o ifiopi. 20 Jesucristore ju'isiquéni
huéoni i éja te'tena, jeto Maija'qué cuarie te'tena
fio maca, 21 ja maca si'a cuafiefiere, si'aye Ejaé
pa'iyere, si'a tuture si'a jo'ya ne tutu pa'ise'ere,
jerepa pa'ire Cristore nepi, coa si'ayere cayé
mamire hue' eyere lye yeja yure pa'iyere cuine
si'a mu'sefia pa'i ja'fiere €jaére pare nepi. 22 Neni
si'a co'amafia i quéo hué'ehuéna oapi. Jaje pa'ina,
Cristona sehuocohua'ireje isipi. Jaje pa'ina,
sehuosicohua'i siopé api, Cristo. 23 Jaje pa'ina,
sehuosicohua'i cato Cristo capé acohua'i a'€. Jaje
pa'ina, Cristopi si'a sehuosicohua'ire pani huesoji,

cui'ne ipi si'a co'amafia Ejaérepa pa'iji.

2

Maija'qué Oi Do'ire Huasosicohua'i Pa'iye
1Ja'mé mésaru co'aye yo'oyena cui'ne cuafiese'e
tayo yo'oyenaju'isicohua'ipi paé'é. 2Pa'ijé iye yeja
pai yo'oyere, iye de'otose'e cuafiequé, Maija'quére
safiope yo'ocohua'ire cuaqueé yéyere yo'ohué. 3Jaje
mai si'aohua'i ja'né mai capé yéyere co'ayere
yo'ohué, iye yeja pai coa noni yo'ojé pa'iyere,

mai cuasayere. Jaje coa noni yo'ojé pa'i do'ire
Maija'quéni nejo cuafio ja'fie pa'iohua'ipi paé'é.

4Jaje pa'iquéta'are, Maija'qué paire teaye fiani
cocaiquépi maire ai oi, 5 ja yé'ta'a mai co'aye
yo'oyena ju'isicohua'ipi pa'ijéna, pa'iyere isipi
Cristo do'ipi. Jaje pa'ina, mésaru Maija'qué oi
de'oye yo'o do'ire huaso cuafosicohua'i pa'iyé.
6 Jaje pa'ina, Maija'quépi maire ju'isicohua'ini
Cristo Jesus ja're huéoniija're te'e fiopi, Maija'qué
cuafie te'tena. 7 Iye cato yo'opi Cristo Jesus
do'ipi maire i ai oiyere, cui'ne i de'oye maire
yo'ocaise'ere yequé mu'sefia maire ifiosi'i caqué.
8 Jaje pa'ina, mésaru Maija'quépi de'oye oi
yo'o do'ire huaso cuafiosicohua'l pa'iye payé,
necaiquére pare ite cuasa do'ipi. Iye mésarupi
yo'0jé ti'ase'e peoji, coa Maija'quépi mésarute
isise'e a'é, 9 cui'ne mésaru yo'o do'ipi etase'e
pe0]1 Jaje pa'ina, te' 1]e ye ep1 nehué, ca ti' aneJe
pe011 10 Maija' que co'amafia'é, mai i nesicohua'i
a'é. Jaje pa'ina, Maija'qué tsoe hue'fia ne
de'huacaise'eje pa'ye Cristo do'ija'a de'o co'amafia
yo'oja'cohua'ire nesicohua'i a'é.

De'oye Pa'iye Cristo Do'ipi

11 Cuasajé'é, ja'mé meésarute pai téase'ere
hue'ecohua'ipi judio paipi ca'ni téama'cohua'ire
hue'yose'ere judio pai peo do'ire. 12 Jané
cato mésaru Cristore peocohua'ipi, Israel
pai peocohua'ipi, Maija'qué ca néose'ere
peocohua'ipi, yequé mu'se pa ja'fiere uteye
peocohua'ipi. Diusureje peocohua'ipi te'ohua'i
iye yejana ne huesésicohua'ipi paé'é. 13 Jaje
pa'iquéta'are yure mésaru Cristo Jesus tsie

do'ipi ina tsioni ja'yere pa'iyé, ja'né ite so'ore
pa'isicohua'ipi. 14 Cristo api, mai jo'cua
de'oye pa'iye. Ipi judio paire cui'ne judio pai
peocohua'ireje te'e tsécapéna nepi. Tsoe nejopi,
ta'tépo, yecohua'i a'é cajé pa'ise'e. 15]Jaje pa'ina,
Cristo mai tayo do'ire sai de'huani i capépi Moisés
cuafiefie coa pa'iye nepi, caya pai tséca pa'ise'ere
te'e huajé pai tsécapé pa'ija'qué caqué. Jaje neni
jo'cua de'oye pa'iye nepi. 16 Jaje Cristo i cruz ju'i
do'ipi caya tséca pa'ijé uihuayere nejoni te'e paire
nepl. Neni Maija'qué ja're jo'cua de'oye pa'iye
necaji'i, maire.

17 Mésaru so'ore Maija'quére pa'icohua'ire
cuime judio paire, ite ja'ye pa'icohua'ire
si'aohua'ire jo'cua de'oye pa'iyere, de'o cocare
quéasi'i caqué Cristo daji'i. 18Jaje pa'ina, yureta'a
Cristo do'ija'a si'achua'i judio cui'ne judio pai
peocohua'ije Maija'quéna tsiojaifie pa'iji, maipi
te'e joyore hue'e do'ire. 19 Jaje pa'ina, mésaru
tio hua'i peoyé, yecohua'i yejare pa'icohua'ije
pa'iohua'i pa'iyé. Jaje pa'ina, yure mésaru cato
Maija'qué pai ja're coni te'e pa'iyé, Maija'qué
do'ijé¢ acohua'i de'osicohua'ipi. 20 Mésaru jai
hué'eje pa'iohuai a'e. Jaje pa'iohua'ipi i jéjo
saocohua'l cuime Maija'quére quéacaicohua'i
nesicona, meéifie nesicohua'ipi pa'iy€, Jesucristo
cato ne huéojé du'ru macarepa oasi quéna péje
pa'i api. 21 Cristona si'a hué'e quéco paco ina
tsiosicorepa pa'io, jerepa jaico ai de'oja'co,
Fjaérepa de'o hué'erepa pasi'i caco. 22 Jaje
cui'ne mésaruje, si'aohua'i Cristona tsioni pa'ijé,
Maija'qué joyo pa'i hué'e pa'iyé.

3

Judio Peocohua'ire Quéaqué Api Pablo

1Yé'é Pablo, Jesucristona tsea cuafiosiqué a'€,
meésaru judio pai peocohua'ini caqué. 2 Jaje
pa'ina, Maija'qué mésarute oi coa isiyere yeé'épi
quéacaijaqué caqué ipi cuafie néopi cajé asaye,
cuasaye 3 Jaje pa'ina, Diusupi i yahue cuasa
néose'ere yé'éna quea ifiopi. Jare y€'€pii quéase'eje
pa'iye mésarute a'ri mafia quéaqué toyahué. 4Ye'é
toyase'ere Najé mésaru asa ti'aja'cohua'i a'é, yé'épi
Cristo aye yahuese'ere asaqué pa'iye. 5 Iye
cato cayé tsoe acohua'ire i cuasa néose'e ifioma'é
yahuenipase'ere,jare yureijoyopiide'ocohua'ire
pare jéjo saocohua'ina, cui'ne ite quéacaicohua'ina,
yo'oyeja'a Maija'quépi ifiopi, si'aye. © Iye a'é, iti
yahuese'e cato: Cristo Jesus do'ija'a Maija'qué ca
néose'ere huaso coca quéayeja'a, judio pai peoco-
hua'ipi, judio pai pa ja'fiere te'e cui'neje si'a yé'qué
maca paja'fie a'é, i capé acohua'i pa'i do'ire.

7 Maija'qué yé'ére oi coa isise'eja'a Diusu
tutupi iye coca quéacaiquére nesiqué a'é, i
yéyeje. 8 Yé'€, Maija'qué tsecohua'i sefia maca
hué'ehuérepa pa'iquéni, Maija'quépi coa isipi,
judio pai peocohua'ire, jaiye de'o co'amafa
cuecue ti'afie peoyerepa Cristo payere, de'o
coca (quéayere. 9 Si'aye co'amafia de'huasiquépi
Diusupi yé'ére i tsoe hue'fia cuasase'ere yahuese'e
pase'ere si'achua'ire quéa ifioja'quére nepi.
10 Jaje paji'i, yure sehuosicohua'i pa iyeja a
cuafiecohua'ipi cui'ne eJaohua ipi jofioase'e pa'i
hue'fiana Diusu ta'fie yo'oyere si'aye fia ti'ajajé
caqué. 117 cuasa néo huesose'eje pa'ye cui'ne

yo'opi, Diusu, mai Ejaé Jesucristo do'ija'a si'aye
ne sao maca. 12Jaje pa'ina, Cristo do'ipi Diusuna
de'hue a'jifie tsiojaifie payé, asajé mai, ite de'hue
necaiqué api cuasa do'ija'a. 13 Jaje pa'ina, sefi€,
mésarute. YE'é mésaruni caqué ai yo'oyere fiani yo'o
jujama'pé pa'ijé'é. Yé'é ai yo'oye cato mésaru jai
do'i qué'iohua'i pa'iyere ifioqué yo'oye a'é.

Jestus Oiye

l4Tyere caqué mai Ejaé Jesucristo pécaja'qué fa
hue'fiana do're ja'ruyé€, 15 si'a i tsécapé ma'témo
pa'icohua'i cui'ne yeja pa'icohua'i i mamire
hue'ejé pa'iquéna. 16 Do're ja'runi Maija'quére
sefié, 1 de'o co'amafiare pare mésaru joyona
Maija'qué joyo yo'o do'ipi ]erepa pa'yere tuture
isijaqué caqué. 17 Cui'ne ite pa'iji cuasa do'ipi
Cristopi mésaru joyore pa'ija'qué pa'ina, Cristo
paire oiyena jéayerepa tsita mesicohua'ipi pa'ijé.
18 Si'a sehuosicohua'i ja're coni Cristo paire oiye:
je'fie técapé jaiye, tsoaye, huaifie, cui'ne méfie
tsoaye asa ti'aja'cohua'i a'é caqué sefié. 19 Sefié,
cui'ne mai asaye jerepa této saise'ere paire oiyere
asa ti'ajajé caqué, jaje asa ti'ajé Diusu oiyepi
timésicohua'i pa'ijajé caqueé.

20 Yure airepa de'oquére pa'ni Maija'qué cajé
sihuafiu'u, 1 tutupi maija'a yo'ocaiquére pare,
si'aye mai pafiu'u cajé sefie mafia, panita'a mai
cuasaye mafia, jerepa de'oye necai tutu paquére.
21 De'oquére pa'ni Diusu, cajé sihuafiu'u, sehuosi-
cohua'i Ejaére, Cristo ]esus do'i 1p1 ]a]ese e si'ané
tsoeje ite sihuajé pafiu'u. Jaje pa'ijjaqué.

4
Te'ije Pa'iohua'i Pa'iyé, Te'i Joyopi Pa'i Do'ire

1 Ejaére tsea cuafiosiquépi sené, meésarute
Maija'qué caqué soise'eje pa'ye nufierepa pa'ijé'é
caque. 2 Jaje pa'ina, jerepa pa'iohua'i a'é
cuasama'cohuaipi paire oicohua'ipi, pai fape tifie
cuasayere saﬁope cama'cohua’ ipi qu'e'cocohua ipi
oicohua'i pa'ijé'é. 3 Jaje pa'ijéna, mésaru ]o cua
pa'iyepinecaina, Ma1]a queé joyopi cocaina, si'ané
tsiosicohua'ipi pafiu'u cajé de'hua fajé pa'ijé'é.
4 Te'e capé cui'ne te'e joyo pa'ji, Maija' qué
mésarute te'ore utejé pa'iyena soise'eje pa'ye.
5 Pa'iji, te'e Ejaé. Pa'ico, te'o Maija'quére cuasaye,
te'e oco doye pa'iji. 6 Pa'iji, te'e Diusu si'aohua'i
péca ja'quérepa.  Jaépi pa'iji, si'aye éméje'e
te'tere pare, si'aohua'ire tsioqué yo'oqué cui'ne
si'aohua'ire tsioni pa'iquérepa.

7 Jaje pa'iquéta'are Cristopi mai yo 'oja'a tuture
pai fapere i yéyeje pa'ye isipi. #Jaje pa'ina, toyase'e
caji:

I ma'ttmo méi maca, te'e 1 ja're coni tsea
cuafiosicohua'ireje sapi.
Saqué i yo'o tuture paina isipi.

9 “M§gji'i” cani, cayé du'ru yejare pana
cajesiquépi méji'i cajé. 101t cajesiquépi jare ipi
méji'i ai émeérepa ma'témona, si'aore i pa'iyepi
timési'i caqué. 1! Jare ipi pai fiapere isipi,
yo'oja'a tutu, yecohua'ini i jéjo saocohua'ire
nepi, yecohua'ini Maija'qué caquéna, asase'ere
queacalcohua ire nepi, yecohua'ini huaso cocare
quéaja'cohua'ire nepi. Yecohua'ini yéi fiamare
Nacaiyeje pa'ye sehuosicohua'ire facaicohua'ire

nepi. Cui'ne yecohua'ini de'oye ye'yaja'cohua'ire
nepi. 12 Jaje i tsecohua'ire yo'oja'a tutu isipi,
1 yéyere yo'ojajé caqué. Yo0'0jéna, Cristo capé
acohua'ipi ai de'ojajé caqué iohua'i necai do'ipi.

13 Jaje pa'ina, i ne de'huasicohua'ipi necaiye
pa'iji, si'aohua'i te'i cuasayeje pa'ye Maija'quére
cuasajé pa'li macaja'a cuime Maija'qué
mamaquére asa ti'a macaja'a. Ja maca yureta'a
joyo aiohua'irepa de'oni Cristo ja'iohua'irepa
pa'ija'cohua'i a'é, si'aohua'i. 14 Ja maca tsije
pa'iohua'i pa' 1ye paja'cohua'i a'e.  Tsi cato
iohua'i cuasase'e esa jeoni yeque cuasayena a'jifie
ponécohua'i a'é, tayosi ma'a saicohua'i cosoyena
sehuocaijé. 15 Jaje pa'ina, mai cato joyopi paire
oiyere nufierepa cocare cajé fiese ai de'oye pa'iji
si'aye pa'iohua'irepa, Cristo sehuosicohua'i
siopéna tsioni pa'ijé. 16 Jaje pa'ina, Cristo do'ipi
si'a capé jéayerepa sa'fie si'a te'fa tsio hueséji, te'oje
pa'iorepa. Jaje tsioni si'a te'fia de'oye yo'0jéna, si'a
capé ai de'oji, sa'fie oiyena.

Huajé Pa'iye Cristo Do'ipi

17 Iye a'é, yé'é mésarute mai Ejaé mamipi
cuafiequé caye: Pa'ima'pé pa'ijéé ja ye'ta' api
Maija'quére cuasama'cohua'i pa'iyeje pa'ye.
]aohua i cato pa'iy€, coa noni do'i peoyere cuasajé
pa'iyepi. 18 Jaje pa'iohua'ipi sétama'cohua'ije
pa'yve de'oye cuasama'cohua'i a'é, Satandspi
iohua'ire famije pa'ye necai do'ire.  De'oye
cuasama'cohua'ipi nufie coca coe do'ire
huesésicohua'ipi pa'iyé. Jaje pa'ijjé Maija'qué
pa'iye peocohua'ipi pa'iyé. 19 Jaje pa'ina,
huajéya'ye néifie peocohua'ipi si'aye co'ayere

yéyena dahuéyesicohua'ipi pa'ijé, ja'rujaifie peoye,
coa si'aye si'si co'amafiare yo'ojé pa'iyé. 20 Jaje
yo0'0jé pa'iyere Cristo mésarute ye'yama'é paji'i.

21 Jaje pa'ina, mésarupi nunerepa coca paquem
i cayere asasicohua'i pani, cui'ne i pa'iyere
ye'yesicohua'i pani, 22 jeocojé'é, meésaru tsoe
pa'ise'ere, sehuoma'cohua'i pa'ise'ere. Ja
tsoe pa'ise'e yéyepi cosoqué co'ayena sayere.
23 Jeocojéna, si'a mu'sefia huajé yéyere cui'ne
cuasayere pa'ye pa'iji. 24Jare pajé huajé pa'iyere
pajé'é, canare sufiafieje pa'ye. Iye huajé pa'iye cato
Maija'qué nufierepa pa'iyeje, cui'ne Maija'qué
de'oyerepa pa'iyeje nese'e a'é.

25]Jajepa'ina, ja yé'ta'api cosoma'pé pa'ijé'é. Coa
al jerepa pai hiape nufierepa cocapi cajé'é, paire.
¢Si'aohua'i te'e capé acohua'i me yeque yo'oye'ni?

26 Péicohua'i pani, ti péni hueséma'pé pa'ijé'e,
tayoye. Pétise'e cajé na'ijaima'pé pa'ijé'é.
27Huatire sa'ro néocaima'pé pa'ijé'é.

28 Co'amafia yahue imaqué pa'isiqué pani
jeojé'é, ja yo'oye. Jeoni co'amafia ne huéojé'g,
meé'é jétépi, de'oye co'amarfia yecohua'ire carayere
isisi'i caqué.

29 Si'si cocare cama'pé pa'ijé'é. Coa ai jerepa
iti asacohua'ire de'oye pa'iye necaiyere, cui'ne
jerepa fiese méifie necaiyere cajé'é. 30 Maija'qué
mésaruna 1 joyore isipi, i tsecohua'irepa ifio ja'fiere
mésarute huaso téji mu'serepa. Jaje pa'ina, co'a
coca cayepine oema'pé pa'ijé'é, Maija'qué joyore.

31 Jeocojé'é, yecohua'ire saisi'i caqué oi joyo
pa lyere: péi safiope cuasayere péi safiope
yo'oyere, safiope tutu cayere, cui'ne yecohua'ire

co'acohua'i a'é cayere. Coa si'aye yecohua'ire
safiope yo'o ayere jeocojé'é. 32 Jeoni sa'fie oijé
cocaijé'é. Cui'ne yecohua'ire sai de'huacaijé
pa'ijé'é, mésaru co'aye yo'o do'ire Cristo do'ipi
Maija'qué sai de'huacaise'eje pa'ye.

S

Maija'qué Mamajé Pa'iye

1 Mésaru Diusu oi mamajé séte ije pa'iohua'i
pafiu'u cajé, yo'ojé'é. 2 Cristo maini oi ija'a co'ye
Maija'quéna isiqué jucacaiji'i. Ja yo'oye cato
de'oye ma'fia séfieje pa'ye a'é, Maija'quéna. Ja
yo'oyepi maire i oiyere ifiopi. Yureta'a i oiyeje
pa'ye yecohua'ire yo'ofiu'u. Jare yo'ojé pa'ijé'é.

3Jaje pa'ina, yure Maija'qué acohua'i pa'iye séte
nomiohua'i paye coca caye ti cama'pé pa'ijé'e,
cui'ne si'a si'si yo'o cocare cui'ne si'aye pa eaye
néi cocare ti cama'pé pa'ijé'é. 4 Cui'ne cama' pe
pa'ijé'é, si'si cocare, coa cayere, cui'ne ca'a
cocata'a si' ayere co'aye yo'oyena cuasa hueoyere
cama'pé pa'ij¢'é. Coa ai ]erepa mésaruse'e,
Maija'quére de'oji cajé pépaye pa'iji. > Mésarupi tsoe
ta'fie asayé, yequé nomiore panita'a yequé émeére
yo'ocohua'ipi, panita'a si'sire yo'ocohua'ipi,
panita'a jaiye co'amafare paye yécohua'ipi Cristo
cui'ne Diusu cuafie te'te cacaye ti peoyé. Jaiye
co'amafiare yécohua'i cato pai de'huasi Diusuni
seﬁeje pa'iohua'i a'é. 6 Iye tayo yo' oyere de'oye
a'é cacohua'ini coso cuafioma'pé pa' 1]e €. Jaje
yo'ocohua'ire Maija'quépi péi nejoja'qué api,
ite sehuocaima'pé yo'ocohua'ire. 7 Jaje pa'ina,
mésaru jachua'ire tsioma'pé pa'ijé'é.

8]a ré mesaru nea hue'fiare paé'é. Yure mai Ejaé
ja're tsioni pa'i do'ire mia hue'fiare pa iyé. ]a]e
pa'i séte mia hue'fia pai séte de' oye pa'iyepi pa'iji.
Ilye mlanep1 lyere neji: de'oye yo oyere, nufierepa
cayere cui'ne tayo saima'pé pa'iyere. 10 Ma1]a que
yéye yo'oyere ye'yejé'é. 11 Cui'na maca yo'oma'pé
pa'ijé'é, cocai ma'fiere, nea hue'fia acohua'i
yo'oyere. Coa al jerepa co'ayere mia hue'fiana
eto iﬁojé é. 12 Jaje pa'ina, sehuoma'cohua'i
yahue yo'oyere cayeque hua]eya ji, maire. 13]aje
pa 'iquéta'are miaflepi yahue yo'ose'ena ju' aquena
si'aye tmarepa fafle pa'iji. ]a]e pa'ina, si'ayere
yahue yo ose'ere coni ifioja'qué api, miafiepi.
14Taje pa'ina, case'e pa'iji:

Sétajé'é, caiqué,
ju'isicohua'i jopopi huéijé'e,
Cristopi miacaija'quére.

15 ]aje pa 'iye séte de'hua mésaru yo'ojé pa iyere
fiajé pa'ijé'é. Hues€ohua'ije pa'iohua'i pa'ima'pé,
coa ai jerepa ta' nerepa asa]e pa' 1]e €. 16 De'o
co'amafiare esa nejé'dé, co'a mu'sefiare pa'i
do'ire. 17 Coa huesérepa yo'oma'pé pa'ijé'é, du'ru
macarepa jere Ejaérepa yeque ni cuasani, i yéyere
yo'ojé'é. 18 Cono cuepema'pé pa'ijé'€. Ja cato
néajaifie peoyerepa coa yo'oyena saye a'é. Ai
jerepa Maija'qué joyopi timésicohua'ipi pa'ijé'é.
19 Pa'jjé tsoe jéjéfie toyase' ep1 sehuosicohua'i
]e]enep1 cui'ne joyo ]e]enep1 sa'fie cajé pa'ijé'é,
cuine iye jéjéfiepi j€jéjé si'a ]oyorepapl sihuajé
Maija'quére de'oquére pa'ni cajé pa'ijé'é. 20 Si'ané
Maija'quére de'oji, cajé pépajé pa'ijé'é, mai Ejaé
Jesucristo mamipi.

Sehuosicohua'it Hué'e Pa'iye

21 Sa'fie de'oye sehuojé pa'ijé'é, Maija'quére
ca'ra do'ipi.

22 Néjohua'i €jére de'oye sehuocaijé pa'ijé'é, mai
Ejaere sehuoyeje pa' ye 23 Cristo sehuosicohua'i
méfie siopé api, cui'ne pa'ye €jéje nomio méfie
siopé api, Cristo sehuosicohua'ire huasoqué api,
i capé acohua'ire. 24 ]Jaje pa'ina, Cristore sehu-
osicohua'i de'oye i cuariefie sehuojé pa'iyeje pa'ye
cui'ne néjoje €jére si'aye sehuoco pa'iye pa'iji.

25 Ejépi néjore oiye pa'iji, Cristo oiioiyere ifioqué
sehuosicohua'ire jucacaise'eje pa'ye. 26 Jaje
pa'ing, i tsecore pare DEJOJe pa'iore pasi'i caqué
Maija'qué coca quéa do'ija'a Maija'qué joyo ocopi
tsoa topi si'a ite sehuocohua'ire. 27 Jaje tsoa topi i
Naqué payere caqueé si'si te'fiaje, S€je, cui'ne yeque
co'aye fia cuafiofie peocore pani de'oconi i tsecore
pasi'i caqué. 28]Jaje pa'ye 'e_'jéohua'ipi néjohua'ire
oiye pa iji iohua'i capéa oiyeje pa'ye. N&jore oiqué
cato ija'a co'ye oiyeje pa'ye oiji. 29 Co'ye johua'i
capere coecohua'i peoye pai. Coa ai jerepa aojé
cui'ne facaicohua'li a'é. Jaje cui'nme Cristoje ite
sehuosicohua'ire i capé acohua'ire fiacaiji. 30 Jaje
pa'ina, mai i capé cui'ne tara acohua'i a'é. 31Jaje
pa ina, émeépi hue]aque péca ja'quére cui'ne péca
ja'core jeofie pa'iji, néjona tsioyere caqué. Ja maca
cayahua'i pa'isicohua'ipi tsioni te'ije pa'iohua'i
pa'ija'cohua'i a'é. 32Iye cato yahuese'e a'é. Jaje
me asaye'ni pa'iquéta'are yé'é cato cayé, Cristopi
ite sehuocohua'i ja're tsioni pa'iye ayere. 33 Jaje
pa'iquéta'are pai fiape Emeé néjore oiye pa'iji,icapé

oiyeje pa'ye, cui'ne nomiopi &jére io €jaére pare
dahuére fiaco pa'ijaco.

6

Mamajé Cui'ne Péca Ja'quéohua'i Pa'iye

1 Mai Ejaére sehuocohua'i séte mésaru
ja'quéohua'l cuafiefiere de'oye sehuojé yo'ojé
pa'ijé'é.  Jaje yo'oye nufiere pa'é. 2 Moisés
cuafiese'epi ca néose'e pacopi du'ru acopi caco
Neje: “M@'é ja'quére cuime meé'é ja'core oi
éjaohua'ire faqué pajéé jai do'i qué'iohua'ire
cuasaqué. 3 Jare yo oquep1 iye yejare ai tsoe
sihuaqué de'oye pa'ija'qué api.”

4 Cui'ne meésaruje ja'quéohua'ije, mésaru ma-
majére peti éaye ne huéoma' pé pa'ije'é. Coa ai
jerepa tayoyese'e nu'fiejeé ye'yajé ai de'huajé'e,
mai Ejaé oi yéhuoye ayepi.

> Jo'yaohua'i iye yeja mésaru éjaohua'ire de'oye
sehuocaijé'é. Cristore necaiyeje pa'ye cuasajé.
Fjaohua'ire fajé, ca'rajé nufiere papi yo'0jé
necaijé'e.

6 Johua'i mésarute fia macase'e de'oye yo'oyeje
pa've yo'oma'pé pa'ijé'é, coa ai jerepa si'a
joyorepa de'oye cuasajé nejé'€, Diusu yéyeje pa'ye,
Cristo jo'yaohua'i séte. 7 Mai Ejaére necaiyeje pa'ye
de'oye cuasajé sihuajé paire co'amafia de'oyerepa
necaijé €. 8 Tsoe mésarupi asaye, pai fiapere iohua'i
yo'ose'eje pa'ye jo'yaohua'ire cui'ne jo'yachua'i
peocohua ire Ejaépi isi ja'fie. ° EJaohua ije de'oye
yo0'0jé'é, mésarute necaicohua'ire. Tutu cajé
yo'oma'pé pa'ijé'é. De'hua cuasajé'é, mésaru

cui'ne jaohua'i te'e Ejaéni ma'témo aquére payere,
si'a yé'qué maca si'aohua'ire fiaquéni.

Sehuosicohua'i Joyopi Uihua Co'amania

10 Yure cato Maija'qué do'ijé, i tutu jerepa
pa'vena tsioni i ja're pa'ijé, tutu queé'iohua'i
pa'ijé'é. 11 Si'aye huati cosoyere, safiope quéco
saojé'é, ocue pa'i macarepa pa'iyere cajé, Diusu
uihua ja'fie isise'epi. 12 Mai cato uihuama'pé
pa'iyé, paini capé cui'ne tara qué'iohua'ini. Mai
cato uihuayé, maire mefie cuafie tutu payere,
huati cosoye tutu qué'iyere uihuayé, iye mu'sefia
nea hue'fia huati éjaohua'i qué'i cuafie tuture.
Maija'qué te'tepi safiope uihuayé, co'ayepi maina
cacayere ésejé.

13 Jaje pa'ina, co'a mu'se ti'aéna, quécoyere
cajé Maija'qué meésaru uihuajaa cafia isise'ena
sufiasicohua'ipi pa'ijé'é. Jaje pa'ijé quécosi jeteyo'je
taima'cohua'irepa pa'ija‘cohua'i. 14 Soldado
uihua téicare sufafieje pa'ye nufiere pare
Sufiasicohua'ipi ocue pa'i macarepa pa'ijé'é,
cui'neje soldado coti saihué jéacaicore sufiafieje
pa've nufierepa yo'oyere sufiasicohua'ipi ocue
pa'i macarepa pa'ije'é. 15 Cui'ne Maija'qué
coca jo'cua pa iyepi ne de'huasicohua'i pa'ijé'e,
soldado zapato sufiase' e]e pa'iohua'i. 16 Cui'ne
mésaru Ma1]a quére pa iji cuasayere mésarute
jéacai cua'arepa pajé'é, huati hua'jo fafia toa
qué'yepi daina, si'aye ne yayoja'core. 17 Cui'ne
mésaru huaso cuafiose'ere quéna mapéje pa'iore
pajé'é, siopé jéacaicore pajé cui'me Maija'qué
joyo hua'tiyore Maija'qué cocare isicohua'l
pa'ijé'é. 18 Cui'ne Maija'quére sefie jeoma'pé

si'ané ai sejé pa'ijé'é, Maija'qué joyo cayeja'a.
Yo'o jujahué cuasama'pé, ocue pa'i macarepa
cui'fiasicohua'ipi pa'ijé si'aohua'ire Maija'qué
tsecohua'ire secacaijé pa'ijé'é. 19 Cui'ne yé'éreje
secacaijé'é, Maija'quépi yé'é ca ja'fle isiquéna,
caqué huaso coca yahuese'ere tifiarepa asa ti'afie,
quécoqué caja'quére. 20 Maija'quépi yé'ére, 1ye
cocare (uéacaijaqué caque jéjo daosiqué a'é,
jare quéa do'ire, yure yé'é co cuafiosiqué pa'iyé.
Secacaijé'é, yé'é ca'rama'é_i coca quéacai ja'fiere.

21 Tiquico Maija'qué do'iqué, mai oiquépi, jeofie
peoyerepa mai Ejaé co'amafia cocaiquépi si'aye
quéasipi yé'é ifio pa 1ye cui'ne yeé'é yo oque
pa'iyeje. 22Jaje pa'ina, ]e)o saoyeé, mésaru qué'rona
ipi sani ifio yéqué pa' 1yere quéaqué, mésarute
jerepayéjé de'oye yo'oja'cohua'ire nejaqué caqué.

23 Diusu Maija' quep1 cui'ne Ejae Jesucristopi
Maija'qué do'ijére jo'cua pa'iye sa'fie oiye isijaqué
Maija'qué pa'iji cuasa do'ire. 24 Cui'ne Maija'quépi
i oiye yeque ponama'quépi de'oye facaijaqué
si'aohua'i Jesucristore oicohua'ire.

